
وتووێژی په‌یکی کوردستان له‌گه‌ڵ به‌رێز کاک ئازاد رۆسته‌می به‌رپرسی کانوونی نووسه‌رانی 

 کوردستانی ئێران

 ئاماده‌کردنی: سه‌لاح عه‌بدوڵڵاپوور

 

  به چ ئامانجيكه‌وه دامه‌زراوه؟)ك.ن.ك.ێ(نی نووسه‌رانی كوردستانی ئيرانووكان

  وله‌راستی‌دا کانوونیش وه‌ک هه‌موو رێکخراوێکی پیشه‌یی/ سینفی دیکه به مه‌به‌ستی پشتیبانی رێکخراوه‌یی و حقووقی له ئه‌ندامان و چین

 پێکهاته‌که‌ی خۆی له کۆمه‌ڵگادا دامه‌زراوه. ئه‌مه پێناسه‌یه‌کی کورت و گشتی‌یه که هه‌موو رێکخراوێکی سینفی ده‌گرێته‌وه به‌ڵام له پێوه‌ندی

 له‌گه‌ڵ کانوون‌دا ده‌بێ بڵێم که ئامانجه‌کان وه‌ک له پێڕه‌وی ناوخۆدا هاتووه له‌م خاڵانه‌ی خواره‌وه‌دا خۆی ده‌بینێته‌وه:

 پشتیوانی حقووقی و رێکخراوه‌یی له نووسه‌ران و رووناکبیرانی ناو بزاڤی فه‌رهه‌نگی، ئه‌ده‌بی و کۆمه‌ڵایه‌تی کوردستان -

 هه‌وڵدان بۆ چاره‌سه‌ر کردنی گرفته‌کانی نووسه‌ران له پێوه‌ندی له‌گه‌ڵ بڵاوکردنه‌وه‌ی به‌رهه‌مه‌کانیان و  گه‌یاندنی ده‌نگیان به کۆمه‌ڵگا -

 ناساندن و گه‌یاندنی ده‌نگ و ره‌نگی نووسه‌رانی کورد به کۆمه‌ڵگای به‌رینی نووسه‌ران له جیهان‌دا -

 ئه‌و سێ خاڵه به‌گشتی ئامانجه سه‌ره‌کی‌یه‌کانی کانوونن به‌ڵام ئه‌گه‌ر بمانه‌وێ وردتر بینه‌وه ئه‌وا پێویستمان به کاتێکی زیاتر هه‌یه‌ بۆ راڤه و

 هه‌ڵسه‌نگاندنی هه‌موو خاڵه‌کانی ئه‌و پێڕه‌وه که له ده‌رفه‌تی ئه‌م وتووێژه‌دا نییه.

 

 بۆچی ئه‌م كانوونه له چوارچيوه‌ی كوردستانی ئيراندا به‌رته‌سك كراوه‌ته‌وه؟

 ئه‌وه‌ی که بۆچی ئه‌و کانوونه له چواچێوه‌ی کوردستانی ئێران‌دایه ناگه‌ڕێته‌وه بۆ ئه‌وه‌ی که که‌سێک یان که‌سانێک ویستبێتیان به‌رته‌سکی

 بکه‌نه‌وه به‌ڵکوو ده‌گه‌ڕێته‌وه سه‌ر هه‌ندێ واقعی حاشا هه‌ڵنه‌گر که هه‌موومان باش ئه‌زانین چین. نووسه‌رانی کورد له چوار سنووری ئیداری 

 جیاوازدا ئه‌ژین که بۆته واقیعێکی تاڵ به سه‌رمانه‌وه/ که بڕوا ناکه‌م هیچ کوردێک تا ئێستا ئه‌و واقیعه‌ی پێ قه‌بووڵ بێ چ بگا به نووسه‌ران و

 رووناکبیرانمان! له باری رێکخراوه‌یی‌یه‌وه هه‌ر ئێستا چوار یه‌کیه‌تی جیاوازمان هه‌یه و که‌سیش تا ئێستا به شێوه‌یه‌کی جیددی دوای

  نه‌که‌وتوه که ئه‌و چوار یه‌کیه‌تی‌یه بکاته‌وه به یه‌ک. ئه‌وه کارێکی زۆری ده‌وێ. به‌ڕای من پشتیبانی ئیداری ده‌وێ جا ئه‌وه له لایه‌ن ئه‌حزابه‌وه

 بێ یان که‌سانێکی سه‌ربه‌خۆ له‌و بزاڤه‌دا. پێم‌وایه باشترین ئاڵترناتیو ده‌توانێ حکومه‌تی هه‌رێم بێ له باشوور به‌تایبه‌ت وه‌زاره‌تی رووناکبیری.

 دیاره ئه‌و یه‌کیه‌تی‌یانه ده‌توانن خۆیان باشترین رۆڵیان هه‌بێ. به‌ڕای من ئێمه ده‌توانین یه‌ک پێنی کوردیمان ببێ. پێنێک که ناوه‌نده‌که‌ی له 

 باشوور بێ و نوێنه‌رایه‌تی ده‌ره‌وه‌شی له له له‌نده‌ن که پێنی جیهانی بۆ خۆی له‌وێه. ئاڵترناتیڤێکی دیکه‌ش "پاریس"ه. من هه‌ر له‌رێگای

 ئه‌م وتووێژه‌وه داوا له هه‌موویان ده‌که‌م که بیر له‌و مه‌سه‌له‌یه بکه‌نه‌وه. دیاره له زووترین ده‌رفه‌ت‌دا هه‌وڵ ده‌ده‌ین پێوه‌ندی‌یان پێوه بکه‌ین و

 مه‌سه‌له‌که باس بکه‌ین. ئه‌وه دانیشتنی زۆری ئه‌وێ. هه‌ر چوار قۆڵه‌که، یه‌کیه‌تی نووسه‌رانی کورد له باشوور، پێنی کورد له ئاڵمان و یه‌کیه‌تی

 نووسه‌رانی سووریا و ئێمه‌ش ده‌بێ به‌شدار بین. ئه‌وه هه‌م کۆمان ده‌کاته‌وه هه‌میش قورسایی‌یه‌کی زۆرترمان ده‌داتێ له ناو کؤڕ و کۆمه‌ڵه 

 نێونه‌ته‌وه‌یی‌یه‌کان‌دا. ئه‌گه‌ر ده‌سه‌ڵاتخوازی وازمان لیبێنێ ئه‌وا کارێکی مومکینه چوونکه به‌داخه‌وه ئه‌و په‌تایه ئێمه‌شی گرتۆته‌وه!

 په‌یکی کوردستان

 



 

   
ه‌وه هه‌يه كه له‌ميژه دامه‌زراوه و هه‌ندێ ) كانون نويسندگان ايران( چ پيوه‌ندي‌یه‌کی به)ك.ن.ك.ێ(

 نووسه‌ری كورديشی تێدا به‌شدارن؟

 به‌نیسبه‌ت کانوونی نووسه‌رانی ئێرانه‌وه له راستیدا پێوه‌ندی‌یه‌کی ئه‌وتۆمان نه‌بووه جگه له‌وه‌ی که له ده‌ره‌وه هه‌ندێ له ئه‌ندامانیان ده‌ناسم و

  پێم‌وایه زۆریشیان حه‌ز له درووستبوونی کانوونی نووسه‌رانی ئێمه نه‌بوو هه‌رچه‌ند به‌رواڵه‌ت خۆشحاڵ‌بوون! کانوونی نووسه‌رانی ئێران بۆ

  خۆی له قه‌یرانی داتاشراوی حاکمییه‌تی ئێران‌دایه و پێموایه یه‌کێک له‌و هۆیانه‌ی که تا ئێستا ئه‌وان بیریان له مه‌سه‌له‌ی دانانی به‌شێک بۆ

  به‌قه‌ولی خۆیان که‌مایه‌تی‌یه‌کانیان نه‌کردۆته‌وه هه‌ر ئه‌و قه‌یرانه بێ که له‌سه‌ره‌تای دامه‌زرانیه‌وه و له لایه‌ن حکومه‌ته یه‌ک له دوای یه‌که‌کانی 

 ئێرانه‌وه به‌سه‌ریان‌دا داسه‌پاوه. به‌ڵام خۆ به‌وه‌شه‌وه ده‌توانن لانیکه‌م پێوه‌ندی به نووسه‌رانمانه‌وه بگرن. ئه‌وه‌ش که هه‌ندێ نووسه‌ری کوردی

  تێدایه من پێم‌وایه هی ئه‌وه‌یه که ئه‌و ئه‌ژماره که‌مه‌ی نووسه‌رانی به ره‌گه‌ز کورد فارسی‌نووس بوونه ده‌نا پێم خۆشه چوار نووسه‌ری

  کوردی‌نووس که ئه‌مڕۆ ناسراون بناسێنن پێم که ئه‌ندامی ئه‌وان بن!

  

 چۆن ده‌توانێ نوينه‌ر و ده‌نگی نووسه‌رانی كورد له ناوخۆی ئێران بيت له حالێكدا که له )ك.ن.ك.ێ(

 ده‌ره‌وه‌ی ولاته؟

 ئه‌و کانوونه به به‌شداری زۆربه‌ی نووسه‌رانی ناسراوی ناوخۆ دامه‌زراوه. ژماره‌یه‌کی زۆر له نووسه‌رانمان فۆرمی ئه‌ندامه‌تی له لێژنه‌ی 

 دامه‌زرێنه‌ریان پڕ‌کردۆته‌وه و ئێستا له ئارشیڤی کانوون‌دایه و له داواکاری بوون به ئه‌ندامی پێنی جیهانیش‌دا ناومان هێناون و ناوی هه‌موویان

  له‌وێش هه‌یه. ئه‌وه بۆ خۆی نێشانه‌ی ئه‌وه‌یه که کانوون  مه‌شرووعییه‌تی ئیداری هه‌یه. ئه‌گه‌رچی منیش پێم باش بوو که له فه‌زایه‌کی باشتردا

  ئه‌و کانوونه درووست‌کرابا به‌ڵام خۆتان وه‌زعه‌که باشتر ئه‌زانن. حاکمییه‌ت هه‌موو هه‌وڵێکی له‌و بابه‌ته پووچه‌ڵ ده‌کاته‌وه. ئێمه به‌داخه‌وه 

 وادیاره که هه‌ر ده‌بی به ده‌م رێوه پارووه‌که‌مان قووت بده‌ین!! به‌ڵام به‌وه‌شه‌وه پێم‌وایه نه‌فسی درووست‌بوونی کانوون زۆر باشتر بوو له‌وه‌ی

  که هیچمان نه‌بێ. راسته گرفت هه‌یه و جه‌نگه‌ڵێک له رۆژانی سه‌ختمان له‌پێشه به‌ڵام لانیکه‌م ئه‌و ئومێده‌مان هه‌یه که گرفته‌کان یه‌ک له دوای

  یه‌ک چاره‌سه‌ر بکه‌ین. گرینگ ئه‌وه‌یه هه‌موومان هه‌ست به به‌رپرسایه‌تی بکه‌ین له‌به‌رانبه‌ر کانوون‌دا. ده‌بێ بیپارێزین و په‌ره‌ی پێ بده‌ین.

  گه‌و‌ره‌ترین گرفتی نووسه‌ران له وڵاتانی نادێمۆکراتیک‌دا گرفتی نه‌بوونی رێکخراوی تایبه‌ت به‌و بواره‌یه. ئێستا ئێمه هه‌مانه‌و ئه‌وه‌ش ده‌توانێ

  ئاسۆیه‌ک بکاته‌وه له به‌رد‌ه‌ممان‌دا لانیکه‌م له ده‌ره‌وه چوونکه ئێره زۆر گرینگه. لێره‌وه ده‌توانین ده‌نگمان بگه‌یه‌نین به کۆمه‌ڵگای رۆژئاوا.

 ده‌بێ به‌رهه‌مه‌کانی نووسه‌رانی کورد و ده‌نگیان بگه‌یه‌نین به‌و شوێنانه. رۆژانه مافه‌کانی ئێمه له‌و مه‌جامیعه‌دا که‌سانی دیکه‌و نه‌ته‌وه‌کانی دیکه

  ئه‌یخۆن. دیاره لێره مه‌جالی باسی هه‌موو شتێک نییه به‌ڵام هه‌ر ئه‌وه‌نده ئه‌ڵێم که ئه‌و کانوونه ئه‌گه‌ر گرینگی بده‌ینێ ده‌توانێ زۆر شتمان بۆ

  ده‌سته‌به‌ر بکا که هیوادارم هه‌موو هاوڕێیان ئه‌و مه‌سه‌له‌یه به هێند بگرن.

 



 وه‌ك ده‌لين ناسياسيه به‌لام بيگومان له به‌رانبه‌ر چالاكی روژنامه‌وانی و ئازادی بير و را )ك.ن.ك.ێ(

خاوه‌ن هه‌ڵوێستهو دژ به سياسه‌ته‌كانی حكومه‌تی ئيران و پێشێلکه‌رانی ئه‌م مافه‌یه له‌م بواره‌دا. 

 ئيوه ئه‌مه چون ليك ده‌ده‌نه‌وه؟

 مه‌سه‌له‌ی ئازادی راده‌ربڕین له دوو روانگه‌وه ده‌کرێ سه‌یری بکه‌ین. یه‌که‌میان وه‌ک مه‌قووله‌یه‌کی حقووقی و ئاکادمیک که من بۆخۆم له‌و

  رشته‌یه‌ی‌دا که ئه‌یخوێنم، دێمۆکراسی و مافه‌کان له کۆمه‌ڵگای زانیاری‌دا )ئینفۆرماتیک(، به‌شێکه له ده‌رسه‌کانی. ئازادی راده‌بڕین به‌شێوه‌یه‌کی

  ئاکادمیک قه‌د به ته‌نیا به‌کار ناهێنرێ به‌ڵکوو هه‌میشه وه‌ک "ئازادی راده‌ربڕین و زانیاری" دێته‌وه. یانی راده‌ربڕین و وه‌رگرتن و گه‌یاندنی

  زانیاری ئاوێته‌ی یه‌کتر بوونه چوونکه هه‌ر رایه‌ک که ده‌رده‌بڕدرێ زانیاری‌یه‌کی له‌گه‌ڵ‌دایه. هیچ رایه‌کیش به بێ زانیاری نییه. کاتێک رایه‌ک 

 له رێگا جۆراوجۆره‌کانی ده‌ربڕینه‌وه /نووسین، گوتن، کردار و که‌ڵک‌وه‌رگرتن له نیشانه/ ده‌رده‌بڕدرێ حه‌تمه‌ن زانیاریشی ئاوێته‌یه. بۆ ئه‌وه‌ی

  ئه‌و رایه ده‌یه‌وێ زانیاری‌یه‌ک بدا به کۆمه‌ڵگا. جا بۆیه ئه‌وانه لێکتر جوێ ناکرێنه‌وه. ئه‌وه مه‌قوله‌یه‌که که له وڵاتانی پێشکه‌وتووی دنیادا

 وه‌ک مافی بنه‌ڕه‌تی ناوی لێده‌برێ. مافێک که که‌س حه‌ققی زه‌وت کردنی نییه. له‌و وڵاتانه‌دا ئه‌و مافه له ژێر‌ده‌ست حکوومه‌ت‌دا نییه. حکوومه‌ت

 ته‌نیا ده‌توانێ بیپارێزێ نه‌ک به‌ربه‌ستی بکا. لێره‌دا کۆمیسیۆنێک پێشبینی کراوه که له زانایان و پسپۆڕانی ئه‌و بواره پێکدێ. ئه‌و کۆمیسۆنه

  ئه‌رکی نووسینه‌وه‌ی قانوونی له‌و بواره‌دا له ئه‌ستۆیه. یه‌کیه‌تی ئه‌ورووپاش ئه‌و کۆمیسیۆنه‌ی هه‌یه و به نووسینی هه‌ندێ پرۆتۆکۆل

 هه‌موو وڵاتانی ئه‌ندامی خۆی ئه‌رکدار کردووه که پێڕه‌وی له‌و پرۆتۆکۆلانه بکا. هه‌رچه‌ند ئه‌و قانوونه له وڵاتێکه‌وه بۆ وڵاتێکی‌تر هه‌ندێ

 جیاوازی هه‌یه/ ته‌نانه‌ت له ناوخۆی ئه‌ورووپاش‌دا/ به‌ڵام به گشتی یه‌ک بنه‌مای هه‌یه. له هه‌موو ئه‌و قانوونانه‌ش‌دا کۆمه‌ڵێک سنووری

  مه‌شرووع و نامه‌شرووع‌مان هه‌یه، به‌و مانایه‌ی که هه‌موو را و زانیاری‌یه‌ک حه‌ققی بڵاو‌بوونه‌وه‌ی نییه و ده‌توانێ ته‌عقیبی قانوونی به‌دواوه‌بێ.

 به گشتی ئه‌وه‌ی وه‌ک ئازادی مه‌شرووع له قانوون‌دا هاتووه پشتیوانی لیده‌کرێ و که‌س بۆی نییه زه‌وتی بکا له کۆمه‌ڵگا. ئه‌و ئازادی‌یانه قابیلی 

 موقایه‌سه نییه له‌گه‌ڵ وڵاتانی لای ئێمه ته‌نانه‌ت ئه‌گه‌ر هه‌موو به‌ربه‌سته قانوونی‌یه‌کانیشی له‌به‌ر‌چاو بگرین.

 روانگه‌ی دووهه‌م روانگه‌ی رێکخراوه‌یی‌یه. لێره‌ش هه‌ندێ رێکخراو که له بواری ده‌ربڕین و زانیاری‌دا چالاکن/ وه‌ک پێنه‌کان، راگه‌یه‌نه‌ره 

 گشتی‌یه سه‌ربه‌خۆکان و .../ دژ به هه‌رچه‌شنه به‌ربه‌ستێکن ته‌نانه‌ت ئه‌گه‌ر مه‌شرووع و یاساییش بێ. ئه‌وانه هه‌میشه لایه‌نی ئازادی‌یه‌که‌ی 

 له‌به‌رچاو ئه‌گرن تا لایه‌نی قانوونی‌یه‌که‌ی و هه‌ر چه‌شنه به‌ربه‌ستێک مه‌حکووم ده‌که‌ن. 

 من وه‌ک خۆم و وه‌ک که‌سێک که ئه‌وه ده‌خوێنم هه‌میشه راوه‌ستانێکم هه‌یه له ئه‌و مه‌سه‌لانه‌دا به‌ڵام وه‌ک رێکخراو پڕ ئاشکرایه که کانوونی

 نووسه‌رانی کوردستانی ئێران زۆرتر به سه‌بکی ئه‌و رێکخراوانه‌ی ئه‌ورووپا ده‌ڕوانێته ئازادی راده‌ربڕین و زانیاری و هه‌ر چه‌شنه هێرشێک

 بۆ سه‌ر ئه‌و مافه بنه‌ڕه‌تی‌یه مه‌حکووم ده‌کا. ئێمه نه‌ک کۆماری ئیسلامی ئێران به‌ڵکوو هه‌ر حاکمییه‌تێکی دیکه جا چ حیزبی و چ حکوومی که

  هێرش بکاته سه‌ر ئه‌و ئه‌سڵه مه‌حکووم ده‌که‌ین. پێشێل کردنی ئازادی راده‌ربڕین و زانیاری ته‌نیا له لایه‌ن حکوومه‌ته‌کانه‌وه نییه به‌ڵکوو هه‌ندێ  

 جار ئێمه شاهیدی پێشێلکردنی ئه‌و مافه بووینه له لایه‌ن هێزه شؤڕشگێر و ئازادیخوازه‌کانیشه‌وه. بۆ نموونه هه‌ر له کوردستانی خۆمان‌دا ئه‌و

  مه‌سه‌له زۆر به‌رچاو ده‌که‌وێ. ته‌نانه‌ت له‌ناو حیزبه ئازادیخوازه‌کانی کوردستانی ئێرانیش‌دا که خۆیان بۆ وه‌ده‌ست‌هێنانی ئازادی و مافه‌

  ره‌واکانی گه‌لانی زوڵم‌لێکراو شؤڕش ده‌که‌ن ئه‌و‌ شتانه‌مان به‌رچاو ده‌که‌وێ که ئێمه له رێگای خۆیه‌وه ئیعترازی خۆمان گه‌یاندۆته ئه‌و لایه‌نانه

  و هیوادارین ئه‌وان به شێوه‌یه‌کی جوانتر بڕواننه مه‌سه‌له‌‌که چوونکه هه‌ر چه‌شنه به‌رخوردێکی ئه‌و هێزانه له‌گه‌ڵ ئازادی راده‌ربڕین و

  زانیاری‌دا ده‌توانێ ئیعتیبار و قورسایی چه‌ندین ساڵه‌یان بباته ژێر پرسیار، چ له لایه‌ن کۆمه‌ڵانی خه‌ڵکه‌وه‌وچ هه‌روه‌هاش کۆڕ و کۆمه‌ڵه



  نێونه‌ته‌وه‌یی‌یه‌کانه‌وه. ئه‌وانه‌ی که هێشتا نه‌گه‌شتوونه‌ته حاکمییه‌ت و ئاوه‌ها ئه‌و ئازادی‌یانه پێشێل ده‌که‌ن ئاخۆ کاتێک بگه‌نه حکوومه‌ت 

 چ‌بکه‌ن؟! 

 

به شداربوونی راشكاوانه‌ی نووسه‌رانی كوردستانی ئێران له )ك.ن.ك.ێ( له لايه‌ن حكومه‌ته‌وه كيشه‌يان 

 بۆ ساز ناكات؟

 بێ‌گومان یه‌کێک له گرفته‌ سه‌ره‌کی‌یه‌کانی ئیمه ئه‌وه‌یه. ئێمه له ئێران‌دا له‌گه‌ل سیسته‌مێک ته‌ره‌فین که هیچ خوێندنه‌وه‌یه‌کی یاسایی و ئینسانی

  بۆ ئازادی‌یه‌کانی له‌و چه‌شنه نییه. حکوومه‌تی ئیسلامی ئێران هه‌میشه به‌ شێوه‌یه‌کی دواکه‌وتوانه مامه‌ڵه‌ی له‌گه‌ڵ ئازادی‌دا کردوه. ماهییه‌تی 

 ئه‌و رژیمه‌ش جگه له‌وه‌ی لێ چاوه‌روان ناکرێ. نووسه‌رانی ئێمه هه‌میشه به توندترین و دواکه‌وتوانه‌ترین شێوه له ژێر گوشاری له‌ڕاده‌‌به‌ده‌ری 

 رژیم‌دا بوونه. به‌شدار‌بوون له کانوون‌دا ته‌نانه‌ت ئه‌گه‌ر له‌لایه‌ن خۆشیانه‌وه ئیجازه‌ی درابا هه‌ر جورمێکی قورس ده‌بوو. ئه‌وه‌ش به بێ

  شارینه‌وه بۆته هۆی ئه‌وه‌ی که هه‌ندێ له رووناکبیران نه‌وێرن به ئاشکرا فۆرمی ئه‌ندامه‌تی پڕ‌بکه‌نه‌وه ئه‌گه‌رچی پشتیوانی له کانوون ده‌که‌ن و

  کردووشیانه چوونکه گرفتیان بۆ ساز ده‌کا. له‌بیرمان نه‌چێ که پاش راگه‌یاندنی کانوون سایتی "بازتاب" سه‌ر به محسن رضایی یه‌که‌مین

  به‌شی رژیم بوو که هه‌ڵوێستی گرت. دواتریش هه‌ندێک له نووسه‌ران و رووناکبیرانیان بانگ کرد بۆ ئیداره‌کانی ئیتلاعات له شاره‌کان‌دا. بێ

 بنێن؟ بێ گومان نا. ئێمه کاری خۆمان ده‌که‌ین و چالاکی‌یه گومان کێشه ساز ده‌کا به‌ڵام ئایا ده‌بێ راوه‌ستین  و ده‌ست له‌سه‌ر ده‌ست دا

  فه‌رهه‌نگی‌یه‌کانمان راناگرین و هه‌وڵ ده‌ده‌ین به شێوه‌یه‌کی هێمنانه کار بکه‌ین بۆ ئه‌وه‌ی هه‌م چاوه‌روانییه‌کانی نووسه‌رانی ناوخۆ له‌به‌رچاو

  بگیرێ که مه‌حدوودترن هه‌میش هی ئه‌و نووسه‌رانه‌ی که له فه‌زایه‌کی کراوه‌تردا ئه‌ژین.

     

سياسه‌ت و حيزبايه‌تی هيشتا له كوردستان له‌سه‌ر ته‌واوی بوار و به‌ستينه‌كان قورسايه‌تی ده‌كات، ئايا 

 پێتان وانيه ئه‌م كانوونه ببێ به پاشكۆی حيزبه‌كان و كاركردی حيزبايه‌تی به‌خۆوه بگرێ؟

کانوون به سه‌ربه‌خۆیی له‌دایک‌بووه‌ و هه‌رواش ده‌مێنێته‌وه. ئه‌وه حیزبه‌کان نه‌بوون که کانوونیان درووست‌کرد به‌ڵکوو هاوڕێیانمان له ناو‌خۆ 

و ده‌ره‌وه بوون. راسته که کۆمه‌ڵێک نووسه‌رمان تێدایه که روانگه‌ی حیزبی‌یان هه‌یه‌ و ته‌نانه‌ت ئه‌ندامی ئه‌و حیزبانه‌ن به‌ڵام ئیجازه به که‌س 

نادرێ کانوون به‌ره‌و حیزبایه‌تی ببا. ئه‌و نووسه‌رانه ئه‌ندامن به هۆی ئه‌وه‌وه که نووسه‌رن نه‌ک به هۆی ئه‌ندامه‌تی‌یان له حیزبه‌کان‌دا. ئه‌وه 

ئه‌سڵێکی نه‌گۆڕه له کانوون‌دا و ده‌بێ تا سه‌ریش وابێ. دیاره نایشارمه‌وه هه‌ندێ که‌س له سه‌ره‌تادا هه‌وڵیاندا به‌ره‌و ئه‌و لایه‌نه‌ی ببه‌ن که 

خۆیان ده‌یانویست. کێشه‌ی زۆریشمان بۆ هاته پێشێ به‌ڵام له کۆتادا ئه‌وه سیاسه‌تی سه‌ربه‌خۆیی کانوون بوو که بردیه‌وه. هه‌موو ئه‌و شتانه 

وه‌ک مێژوو ده‌مێننه‌وه و له کاتی پێویست‌دا باس ده‌کرێن به‌ڵام ئێسته پێم‌خۆش نییه بڕۆمه ناو ئه‌و باسه‌وه. با هه‌ڵیگرین بۆ کاتی خۆی. به‌س 

ئه‌وه‌نده ئه‌ڵێم که ئه‌و راوه‌ستانه هه‌شت‌مانگی‌یه‌ی کانوون له چالاکی ئاکامی ئه‌و پاوانخوازی‌یه‌ بوو. ئێستاش به ته‌واوی هێزه‌وه له چالاکی‌داین 

و ئه‌مانه‌وێ که‌م و کۆ‌ڕی‌یه‌کانمان پڕ بکه‌ینه‌وه. کاتی ئه‌وه‌مان نییه خۆمان بخافڵێنین به‌و شتانه‌وه. زۆر شت هه‌ن که ده‌بێ جێ به‌جێ بکرێن. 

 کاری زۆرمان له‌پێشه و ده‌بێ بێ وچان و به دوور له‌و بیرۆکانه ده‌سته‌به‌ریان که‌ین.

 

 مه‌رجه‌کانی ئه‌ندامه‌تی کامه‌ن و پێوه‌ری نووسه‌ر و نووسراوه لای )ك.ن.ك.ئ( چيه؟



دیاره هه‌ندێ خاڵی تایبه‌ت بۆ بوون به ئه‌ندام له کانوون‌دا دیاری کراوه‌و له پێڕه‌وی ناوخۆدا هاتووه. ئێمه شه‌رته‌کانمان به پێی شه‌رایتی 

نووسه‌رانمان داناوه. نووسه‌رانی ئێمه له وه‌زعێکی تایبه‌تی‌دان. نووسه‌ری زۆر گه‌وره‌مان هه‌یه‌ که هێشتا کتێبی چاپ نه‌بووه. خه‌تای ئه‌وان 

نییه. کێشه‌که ده‌گه‌ڕێته‌وه سه‌ر باری لاوازی ئابووری و هه‌ر‌وه‌ها سیسته‌می حاکم و سانسۆڕی هه‌بوو. به گشتی ئه‌وانه‌ی بیرمه‌ند بن و 

کتێبێکی چاپ‌کراو یان حه‌تتا ئاماده‌ی چاپیان هه‌بێ یان ئه‌وه‌ی ده وتاری قابیلی لا‌کردنه‌وه‌یان هه‌بێ له بڵاوکراوه‌کان‌دا ده‌توانن ئه‌ندام بن. ئێمه 

زۆر ساده‌مان کردۆته‌وه. هه‌موو هاوڕێیانیش مه‌وافیقی ئه‌و مه‌رجانه بوون. هه‌رچه‌ند کۆمه‌ڵێک له هاوڕێیان ده‌یانگوت مه‌رجه‌کان که‌من و ده‌بێ 

 زیاد بکرێن به‌ڵام له کۆتادا بڕیاره‌که وادرا. 

له‌پێوه‌ندی له‌گه‌ڵ پێوه‌ری نووسه‌ر و نووسراوه‌ش‌دا ده‌بێ بڵێم که هه‌میشه ئه‌سڵێک هه‌یه که هه‌ر رێکخراو‌یه‌ک ده‌بێ رچاوی بکا ئه‌ویش ئه‌وه‌یه 

که نووسراوه ده‌بێ گه‌شتبێته ئاستی لێکدانه‌وه. که ده‌ڵێم ئاستی لێکدانه‌وه مه‌به‌ستم ئه‌وه‌یه که ئه‌و به‌رهه‌مه توانیبێتی چ له‌باری فۆرمه‌وه چ 

له‌باری ناوه‌رۆکه‌وه مه‌رجه فه‌ننی‌یه‌کانی به‌رهه‌مێکی تێدابێ. ته‌بیعی‌یه که هه‌رکه‌سێک خاوه‌نی ئاوه‌ها به‌رهه‌مێک بێ ئه‌وا ئه‌و که‌سه نووسه‌ره. 

ئێمه خۆمان له‌و باسانه ناده‌ین که بۆ نموونه نووسه‌ر ئه‌بێ به‌رپرس بێ یان وابێ و وابێ. ئه‌وه سنوورمه‌ندکردنی نووسه‌ره‌و هیچ رێکخراوێک 

بۆی نییه ده‌ست له چه‌ندی و چۆنی نووسینی نووسه‌ران وه‌ربدا. به‌ڕای من پێوه‌ردانان کارێکی ئوسووڵی نییه ئه‌گه‌ر مه‌به‌ست له‌و 

چوارچێوه‌دانان بێ. ئه‌گه‌ر له‌یادم نه‌چووبێ جارێکیان یه‌کێک له هاوڕێیانی ئێمه داوای کرد که یه‌کێک له بواره‌کانی نووسین به‌ده‌سته‌وه بگرێ. 

ئه‌و ده‌یویست له‌و بواره‌دا هه‌رکه‌س به‌و شێوه تایبه‌ته‌ی ئه‌و پێی ئه‌نووسێ، نه‌‌نووسێ ئه‌وا نابێ ببێ به ئه‌ندام!! ئێمه شته‌که‌مان روون کرده‌وه‌و 

 پێمان راگه‌یاند که چ کارێکی نائوسوڵی‌یه.

 

 ؟ ده‌سته به‌ر ئه‌كات)ك.ن.ك.ێ(پێنی جيهانی چۆن له‌م كانوونه ده‌ڕوانێ و ئايا به ره‌سمی ئه‌ندامه‌تی
ئێمه داواکاری خۆمان ناردوه بۆ پێنی جیهانی و ته‌نیا شتێک که ئه‌وان داوای ئه‌که‌ن بیۆگرافی ئه‌ندامانه که ده‌بێ بینێرین بۆیان. به‌داخه‌وه 

بیۆگرافی‌یه‌کان ته‌واو نین و هه‌ندێ له هاوڕێیان هێشتا نه‌یان ناردوه بۆمان. پێمان خۆشه که خۆیان بینێرن. دیاره من بۆ خۆم هه‌موویان 

ده‌ناسم و له چالاکی‌یه‌کانیان ئاگادارم به‌ڵام له‌وانه‌یه هه‌ندێ شت پێویست بێ باس بکرێ که ئێمه نه‌یزانین. بۆیه خۆیان بینووسن باشتره. پاش 

ئه‌و مه‌رحه‌له‌یه ده‌بێ چاوه‌ڕێی وڵام بین. یه‌که‌م داواکاریمان به‌داخه‌وه له‌گه‌ڵ ناڕه‌زایه‌تی پێنی کوردی له ئاڵمان که ئه‌ندامی پێنی جیهانی‌یه 

به‌ره‌وڕوو بوو، بؤچی نازانم!! به‌ڵام دواتر به ناردنی لیسته‌ی ئه‌ندامان و به هه‌ندێ روونکردنه‌وه‌ی تایبه‌ت که هه‌مان بوو مه‌سه‌له‌که بۆ پێن 

روون بوویه‌وه. ئێستاش وه‌ک گوتم له‌سه‌ر ناردنی بیۆگرافی ئه‌ندامان راوه‌ستاوه که هه‌رلێره‌وه داواکارم هه‌رچی زووتر و به بێ که‌مته‌رخه‌می 

بۆمانی به‌ڕێ بکه‌ن. ئه‌وه ئه‌رکێکی مێژوویی‌یه و ده‌بێ هه‌موومان به جیددی بگرین. ئه‌م قۆناغه زۆر گرینگه و ده‌سکه‌وتی گه‌وره‌ی بۆ 

 نووسه‌ری کورد له وڵاتی ئێران ده‌بێ. 

 

 زمانی يه‌كگرتووی كوردی به چی )ك.ن.ك.ێ(كێشه‌ی زمان سه‌ره‌كيترين كێشه‌ی نووسراوه و وتاری كورديه

 ده‌زانی و له نێوان دووبه‌ره‌كی كرمانجی و سۆرانی‌دا چۆن هه‌لوێست ده‌گرێ؟

زمانی یه‌کگرتوو شتێکی سه‌یر و سه‌مه‌ره نییه. ئێمه دوو شێوه نووسینمان هه‌یه و دوو زاراوه‌ی سه‌ره‌کی که هه‌موو کورد لێی تێده‌گا. له 

وڵاتی نۆرویژ چه‌ندین زاراوه‌مان هه‌یه به‌ڵام دوو زاراوه سه‌ره‌کین و هه‌ر بۆیه‌ش دوو شێوه نووسینیان هه‌یه به‌ڵام پاش پێکهاتنی ئه‌وانه که‌س 



باسی زمانی یه‌کگرتووی نه‌کردوه. پێموایه که ئێمه‌ش ده‌بێ ده‌رس وه‌ربگرین. بۆ ده‌بێ حه‌تمه‌ن سۆرانی و کرمانجی تێکه‌ڵ بکه‌ین. کاتێک 

هه‌موومان له‌و دوو زاراوه‌و شێوه نووسینه‌کانیان تێده‌گه‌ین و له راگه‌یاندنی فه‌رمی کوردستان‌دا که‌ڵکی لێ وه‌رئه‌گرین ئیتر چ پێویست ئه‌کا 

خۆمان به‌و باسانه‌وه سه‌رقاڵ بکه‌ین. کاری زۆر گرینگترمان هه‌یه پێی رابگه‌ین. ئه‌وه نه‌زه‌ری منه. به‌ڵام وه‌ک کانوون ته‌نیا ده‌توانم بڵێم که 

 کانوون پێی خۆشه کۆنگره و سمیناری له‌و بابه‌ته بگرێ بۆ لێکۆڵینه‌وه و بیستنی نه‌زه‌ر و بیروبۆچوونی تازه.

  ئه‌مانه به نووسه‌ري كورد داده‌ني؟)ك.ن.ك.ێ(نووسه ري كوردي فارسينووسمان زۆره. ئايا

تا ئه‌و جێگایه‌ی له‌یادم بێ باسێکی ئاوه‌ها به جیددی نه‌هاتۆته پێش. به‌ڵام شکی تێدا نییه که هه‌موو نووسه‌رانی کورد به هه‌ر زمانێک بنووسن 

کوردن. نووسه‌رمان هه‌یه فارسی ده‌نووسێ به‌ڵام ته‌نانه‌ت یه‌ک وشه‌ش له نووسینه‌کانی‌دا نابینی که باسی مه‌سه‌له‌ی کورد به شێوه‌یه‌ک له 

شێوه‌کان نه‌هێنێته گۆڕێ. نموونه‌یه‌کی ساده به‌ڕێز ئیبراهیم یۆنسی‌یه. ئه‌وانه سه‌رمایه‌ی ئێمه و گه‌لن و ده‌بێ رێزیان بگرین و هه‌وڵ بده‌ین 

 به‌ره‌و کوردی نووسین هانیان بده‌ین.  

 
 بلاوكراوه، مالپه‌ڕ يان هه‌ر ريگايه‌كی راگه‌ياندن و پێوه‌نديتان  كه هه‌یه ‌ئاماژه‌ی  پێبده‌ن.

 
 ماڵپه‌ڕی کانوون له‌مێژه درووست کراوه به‌ڵام ئه‌و هاوڕێیانه‌ی یارمه‌تی‌یان داین وێڕای سپاس و پێزانین له باری فه‌ننی‌یه‌وه ئه‌و توانایه‌یا
 نه‌بوو که ماڵپه‌ڕه‌که به‌و شێوه‌یه‌ی که ده‌مانویست دابنێن. دواتر هه‌ندێ گۆڕانکاری کرا که کاک مه‌نسوور سۆفی زه‌حمه‌تی کێشا ئێستاش له

 هه‌وڵدایه باشتریسی بکات. هه‌موو رێگه‌یه‌کی پێوه‌ندی گرتن له‌و ماڵپه‌ڕه‌دا هه‌یه که ئه‌مه ئادره‌سه‌که‌یه‌تی:
www.kurdishpenir.com 

 دیاره وه‌ک گوتم ئه‌وه له‌ ژێر تازه‌کردنه‌وه‌دایه و ئادره‌سی نوێش به ئاگاداری هه‌موو که‌سێک ده‌گات.
 

 په‌یام و داواكاريتان بۆ نووسه‌ران و روشنبيرانی كوردستانی ئێران چيه؟
 

 به‌ بێ موباله‌غه ده‌ڵێم که نووسه‌ران و رووناکبیرانی ئێمه زۆر گه‌وره‌تر له‌وه‌ن که من په‌یامێکم هه‌بێ بۆیان به پێچه‌وانه‌وه هه‌میشه چاوه‌ڕێی
 ئه‌وه بوومه که خه‌تیان لێ وه‌رگرم. ئاستی وشیاری و زانست و ئه‌زموونی هه‌موویان له من زیاتره. به‌ڵام وه‌ک داواکاری چه‌ن دێڕێکم هه‌یه که

 ده‌بێ باسی بکه‌م:
 میێژووی جیهان و به‌ تایبه‌ت رۆژهه‌ڵاتی ناوه‌ڕاست به سه‌ر شانی رووناکبیرانه‌وه رێی بردوه‌و ده‌یبا به‌ڵام هه‌میشه ئه‌و چینه بووه که که‌وتۆته
 به‌ر هێرشی ناره‌وای حاکمییه‌ت. شؤڕشه‌کان و گۆڕانکاری‌یه‌کان هه‌میشه به‌وانه‌وه ده‌ستی پێکردوه‌و به‌وانه‌شه‌وه گه‌شه‌ی سه‌ندوه. ئه‌وه زۆر
 ناحه‌قی‌یه که ئه‌و چینه پاش ئه‌و هه‌موو تێکۆشانه دڵسۆزانه‌یه/ که هه‌میشه به‌بێ چاوه‌ڕوانی پاداش کردوویانه/ یه‌که‌م قوربانی حاکمیه‌تی تازه
 به ده‌سه‌ڵات‌گه‌یشتوو بن. ئێمه ده‌بێ له رابردوو ده‌رس وه‌رگرین. وه‌ک له‌گه‌ڵ هاورێیان و هه‌ندێ جار باسمان کردووه ئاره‌زوومه بۆ جارێکیش
 بووبێ له لای ئێمه رووناکبیران ببنه ده‌سه‌ڵات. گه‌ر واش نابێ لانیکه‌م با وه‌ک رۆژئاوا قورسایی خۆیان هه‌بێ. لێره هیچ ده‌وڵه‌تێک ناتوانێ

 به‌سه‌ر رووناکبیران‌دا باز ببا! با ئێمه‌ش هه‌وڵ بده‌ین ئه‌و هێزه زیندوو‌که‌ینه‌وه و قورسایی خۆیانیان پێبده‌ین. ده‌بێ هه‌موو لایه‌نه سیاسی‌یه‌کان
 تێبگه‌ن که ئه‌و چینه به قه‌ولی فارس ده‌ڵێن تعیین‌کننده‌ن. ده‌بێ عاده‌ت بگرن که به بێ به‌شداری پێدانی ئه‌وان ناتوانن رێگایه‌کی ئوسووڵی بۆ

 به‌ڕێوه‌بردنی کۆمه‌ڵگا بدۆزنه‌وه. ئه‌وه‌ش جیددییه‌تی ئه‌وێ. با جارێکی دیکه شاهیدی دووپات‌بوونه‌وهی ئه‌و بیره‌وه‌ری‌یه تاڵانه نه‌بین. بۆیه ده‌بێ 
 له ئێسته‌وه کاری بۆ بکه‌ین و زانستی‌یانه بیده‌ینه به‌ر باس.

 هه‌ر لێره‌وه‌ش و له کۆتادا رێز و ئه‌مه‌گناسی خۆم بۆ هه‌موویان دووپات ئه‌که‌مه‌وه‌و هیوام سه‌رکه‌وتنی هه‌رچی زیاتریانه.   
 

 
زۆر سپاس بۆ به‌رێزتان و به‌ هیوای سه‌رکه‌وتن له‌ کاره‌کانتاند 

سپاس بۆ ئێوه‌ش 

http://www.kurdishpenir.com/

